
				এই পাতাটির মুদ্রণ সংশোধন করা প্রয়োজন। 
আমার কবিতা
অামার কবিতা সনে
আমার প্রাণের গোপন বাধন
কবে সে বেঁধেছে, সে জানে ।
তার সুখে সুখী, তার দুখে দুখী তার দীনতায় দৈন্ত ;
তাহার মরণে আমার মরণ
সে ছাড়া নাহি যে অন্ত ।
সে ষে গো আমার মানসের প্রিয়া
তারে আমি ভালবাসি ; তাহারি রূপসী মুরতি আমার
নয়নে বেঁধেছে ফণসী ৷
মোর বুকে বুকে মোর চোখে চোখে
মোর প্রাণে প্রাণে তারে মাখি, চিরদিন আমি আগমারি গলায়
মালা করে তারে রাখি !
শুনি, বেদ সংহিতা ভাগবত গীতা স্মৃতি সম তারি বাণী,
তাহারি সঙ্গীত শ্রবণে আমার
সুধা যে দিয়েছে আনি ।
মোর শ্রবণের তারে তারে তা’র
বেঁধে আছে সুরাগিণী,
তারি ভাষা দিয়ে আমার আস্তর
কথা কয় চিরদিনই ।

